
ᒪᓴᐅᓲᖅ ᐃᔾᔪᖓ ᐱᕈᓕᖅᑐᖅ ᐅᑭᐅᖅᑕᖅᑑᑉ ᓄᓇᐃᓐᓇᖓᓂ (ᕿᑭᖅᑖᓗᒃ) 
ᓴᖅᑭᐅᒪᓂᖓ, ᐱᕈᖅᐸᓪᓕᐊᓂᖓ, ᑕᒪᓐᓇᓗ ᐊᒃᑐᐃᓂᖃᓐᓂᐋ ᐆᒪᔪᕕᓃᑦ ᑲᐃᕙᓐᓂᕆᓲᖓᓄᑦ  

(ᐅᖃᐅᓯᖅᑐᓗᐊᙱᑦᑐᖅ ᐅᓂᒃᑳᓕᐊᖅ)  
 
ᐅᓇ ᑎᑎᕋᖅᓯᒪᔪᖅ ᑐᓂᔭᐅᓇᓱᒃᑐᖅ ᓄᓇᕘᒥ ᐊᒃᑐᐃᔪᓂᒃ ᕿᒥᕐᕈᐃᔨᑦ ᑲᑎᒪᔨᖏᓄᑦ (NIRB) ᑎᑎᕋᖅᓯᒪᔭᖅ 
ᐅᖃᐅᓯᖅᑐᕋᓂ ᐅᖃᓕᒫᒐᖅ ᖃᐅᔨᓵᖑᔪᒃᓴᒧᑦ ᑐᓂᔭᐅᓚᐅᖅᑐᖅ ᓯᕗᓂᐊᒍᑦ ᓄᓇᕘᒥ ᐸᕐᓇᐃᔨᒃᑯᑦ ᑲᒥᓴᙵᓄᑦ (NPC). 
 
ᐃᓄᖓ/ᑎᒥᖓ ᐊᑐᕈᒪᓂᖃᖅᑐᖅ ᖃᐅᔨᓴᐃᓂᕐᒥᒃ:  
 
ᐅᓇ ᖃᐃᔨᓴᐅᓂᖅ ᓯᕗᓕᖅᑎᖃᓐᓂᐊᖅᑐᑦ ᐱᓕᑉ ᑲᒥᐅᓪ, ᐃᓕᓴᐃᔨᒻᒪᕆᒃ ᑕᑲᓇᓂ ᐸᐅᑐᐄᓐ ᓯᓚᑦᑐᖅᓴᕝᕕᖓᓂᒃ 
(ᐳᕋᓐᓱᕕᒃ, ᒪᐃᓐ, ᒥᐊᓕᒐᑦ). ᑎᒥᐅᔪᒧᑦ ᐃᑲᔪᖅᓱᖅᑕᐅᔪᖅ ᐸᐅᑐᐄᓐ ᓯᓚᑦᑐᖅᓴᕝᕕᖓᑕ, ᑮᓇᐅᔭᖃᖅᑎᑕᐅᓪᓗᑎᒡᓗ 
ᖃᐅᔨᓵᕆᔭᖓᑦ ᐊᖅᑯᑎᒋᔭᐅᓪᓗᓂ (ᒥᐊᓕᒐᑦ) ᓄᓇᓕᔾᔪᐊᖓᑕ ᖃᐅᔨᓵᕆᔭᓄᑦ ᑐᑦᑕᕝᕕᖓᑕ.  
 
ᖃᐅᔨᓵᕆᔭᑦᑕ ᑕᑯᒃᓴᕈᕋᓱᒃᑕᖏᑦ ᐱᑕᖃᕆᐊᖃᕈᑖᓗ:  
 
ᓯᓚᖓ ᓄᓇᔾᔪᐊᑉ ᓇᒥᓕᒫᖅ ᐅᖅᑰᓯᓂᕋᖅᑕᐅᓕᕐᒪᑦ ᓱᒃᑲᓛᖑᓪᓗᓂᓗ ᐅᖅᑰᓯᕙᓪᓕᐊᓂᖅ ᐅᑭᐅᖅᑕᖅᑐᓪᓚᑦᑖᑉ ᖁᑦᑎᓛᑉ 
ᓄᓇᖏᓐᓂ. ᑕᒪᓐᓇ ᐅᖅᑰᓯᓂᖅ ᐃᓱᒪᒋᔭᐅᕗᖅ ᓴᖅᑭᓯᒪᓂᐊᓄᑦ ᐅᖅᑰᓯᕙᓪᓕᐊᑎᑦᑎᔪᓂᒃ ᐳᓪᓚᐅᔭᓂᒃ ᐊᓂᐊᓂᖓᓄᑦ 
ᓯᓚᐃᓐᓇᐅᑉ ᕿᓚᖓᓄᑦ. ᐃᓱᒪᒋᔭᖓ ᖃᓪᓗᓈᑦ ᐅᖅᑰᓯᑎᑦᑎᓛᖅ ᑲᐅᐸᓐ ᑎᐋᒃᓴᐃᑦ, ᓴᖅᑭᓪᓗᐊᑕᓲᖅ ᐊᓂᖅᓵᖅᑐᓄᑦ 
ᐃᑯᐊᓪᓚᒃᑎᑕᐅᔪᓄᓪᓗ ᐆᒻᒪᖅᑯᓯᐅᕆᓇᓱᒃᑐᓂᒃ.   
 
ᑕᐃᒪᓕ ᐱᕈᖅᑐᐃᓐ ᓂᕿᖃᓲᖑᒻᒪᑕ ᑕᐃᒪᐃᑦᑐᒥᒃ ᐳᓪᓚᐅᔭᒥᒃ ᐱᕈᓕᕌᖓᒥᒃ, ᑖᓐᓇᓗ ᐊᑐᖅᑕᕕᓂᖓ ᐃᔾᔫᑉ 
ᐃᓗᐊᓃᖏᓐᓇᓲᖅ ᐱᕈᖅᑐ ᓄᓇᕋᐃᑦ ᑐᖁᔭᕌᖓᑕ, ᑕᐃᒫᒡᓗ ᐃᓕᓐᓇᓱᒍᑕᐅᔪᒪᓪᓗᓂ ᑕᒪᒃᑯᐊ ᓄᓇᕋᐃᑦ ᐱᕈᖅᑐᑦ 
ᐃᔾᔪᖏᓪᓗ ᐃᓚᖓᓂᒃ ᐊᑐᕈᓐᓇᕐᒪᖔᖏᑕ ᐃᓯᐊᕿᔭᐅᕙᓪᓕᐊᔪᒧᑦ ᐳᓪᓚᐅᔭᒧᑦ. ᑕᒪᓐᓇ ᐊᖏᓂᖅᓴᐅᔪᒥᒃ ᐱᕈᖅᑐᓄᑦ 
ᐊᑐᖅᑕᐅᒐᔭᓐᓂᖓ ᐱᕈᕈᒥᒋᔭᐅᕗᖅ ᐱᔾᔪᑎᒋᓪᓗᒍ ᐅᖅᑰᓯᕙᓪᓕᐊᓕᕈᓂ ᓄᓇᖓᓗ ᓄᓇᕋᖃᕐᓂᖅᓴᐅᓕᕈᓂ, ᑕᒪᒃᑯᐊ 
ᓄᓇᑐᐃᓐᓇᐃᑦ ᐅᓪᓗᒥ ᐱᕈᖅᑐᖃᓕᓪᓗᑎᒃ ᓇᐹᖅᑐᓕᒃᑎᑐᑦ ᐃᓕᖅᑯᓯᖅᑖᕋᔭᕐᒪᑕ ᐃᒪᖅᓱᒐᖃᐅᓲᓪᓗ ᖃᓪᓗᓈᑦ 
ᓄᓇᖏᓐᓂ. ᖃᐅᔨᓴᖅᑏᑦ ᐃᓱᒪᒋᔭᖏᒍᑦ ᐸᓴᒋᔭᖃᖅᑐᑦ ᑕᐃᒪᒃᑲᔭᕈᓂ ᐊᑦᑎᖅᓯᒪᓪᓗᒍ “ᑐᖑᔪᖅᓯᔪᖅ” ᐱᕈᖅᑐᖃᓕᒧᑦ 
ᓄᓇᖏᑦ ᐅᑭᐅᖅᑕᖅᑑᑉ. ᐅᑭᐅᖅᑕᖅᑐᒥ ᐱᕈᖅᐸᓪᓕᐊᓂᖓ ᐃᑲᔪᐄᔪᓐᓇᕋᓱᒋᔭᐅᕗᖅ ᐊᑐᓪᓚᕆᒃᑯᑎᒃ ᐳᓪᓚᐅᔭᖓᓂ 
ᐅᖅᑰᓯᖏᓐᓂᖅᓴᐅᔪᓐᓇᕋᓱᒋᔭᐅᓪᓗᓂ ᐊᒻᒪᓗ, ᓱᒃᑲᐃᓕᑎᑦᑎᒐᔭᖅᑐᖅ ᐅᖅᑰᓯᕙᓪᓕᐊᓂᖓᓂᒃ.  
 
ᖃᐅᔨᓵᕆᔭᐅᔪᒪᔪᖅ ᑖᓐᓇ ᐃᓚᒋᔭᖓ ᖃᐅᔨᓴᖅᑏᑦ ᐱᓕᕆᓂᖓᓄᑦ ᖃᓄᖅ ᐅᑭᐅᖅᑕᖅᑑᑉ ᐆᒪᔪᑦ ᐊᐅᓚᓂᕆᓲᖏᑦ 
ᐃᒃᐱᖕᓂᕆᔭᖃᓲᖑᓂᖏᑕ ᐅᖅᑰᓯᕙᓪᓕᐊᓕᖅᑐᒧᑦ, ᐱᖃᓯᐅᑎᓪᓗᒋᑦ ᐱᕈᖅᑎᖏᑦ ᐊᒻᒪᓗ ᐃᔾᔫᑉ ᑐᖅᑯᐃᕝᕕᐅᓂᖓ 
ᐊᑐᖅᓯᒪᔭᐅᔪᒥᒃ ᐳᓪᓚᐅᔭᕕᓂᕐᒥᒃ. ᐅᑭᐅᖅᑕᖅᑐᒥ ᑕᒪᓐᓇ ᐱᕈᖅᑐᓄᑦ ᑐᖑᔪᖅᓯᓕᕈᓂ, ᓱᒃᑲᐃᓪᓕᑎᑦᑎᔪᓐᓇᕐᒪᑦ 
ᓯᓚᐃᓐᓇᐅᑉ ᓄᐊᑉᐸᓪᓕᐊᓂᖓᑕ ᐳᓪᓚᐅᔭᒥᒃ ᐅᖅᑰᓯᕙᓪᓕᐊᑎᑦᑎᓇᓱᒋᔭᐅᔪᒥᒃ. ᑎᑭᓐᓇᓱᐊᒐᕗᑦ ᖃᐅᔨᓴᐃᓂᑦᑎᒍᑦ 
ᐊᖏᒡᓕᒋᐊᕋᓱᒃᖢᑎᒍᑦ ᑐᑭᓯᐅᒪᓂᕆᔭᕗᑦ ᖃᓄᖅ ᑕᒪᒃᑯᐊ ᐊᐅᓚᓂᖃᓲᖑᒻᒪᖔᖏᑕ.  
 
ᖃᐅᔨᓴᐃᕝᕕᒋᔪᒪᔭᑦᑕ ᐃᓂᒋᔭᖏᑦ ᓄᓇᐃᑦ: 
 
ᖃᐅᔨᓴᐃᓂᕗᑦ ᕿᑭᖅᑖᓗᖕᒦᑦᑐᖅ, ᓄᓇᕗᑦ ᑲᓇᑕᒥ, ᐃᒻᒪᖄ ᖁᓖᑦ ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᐅᖓᓯᖕᓂᖃᖅᑐᑦ 400 
ᑭᓛᒥᒪᒥᒃ ᐃᖃᓗᖕᓂᑦ (ᓄᓇᙳᐊᖅ ᐊᑕᔪᖅ ᓇᒃᓯᐅᑎᔭᑦᑕ ᐅᒃᑑᑎᖓᓄᑦ ᐸᕐᓇᐃᔨᒃᑯᓐᓄᑦ). ᑖᒃᑯᐊ ᑎᒥᖏᑦ NIRB  
ᓇᓗᓇᐃᕆᓪᓗᑎᒃ ᖃᐅᔨᓵᖑᔪᑦ ᐅᖅᑯᒥᐆᑦ ᓄᓇᖓᓃᓐᓂᖓᓂᒃ ᓂᒋᖓᑕ ᕿᑭᖅᑖᓘᑉ, ᐃᓚᖃᖅᖢᑎᒃ ᐃᓄᒃᑎᑐᑦ 
(ᐃᖃᓗᐃᑦ, ᑭᒻᒥᕈᑦ, ᑭᙵᐃᑦ, ᐸᖕᓂᖅᑑᖅ) ᐊᒻᒪᓗ ᐅᐃᕖᑎᑐᑦ (ᐃᖃᓗᐃᑦ) ᓄᓇᓕᒋᔭᖏᒍᑦ. 
 
ᐊᑐᕈᒪᔭᕗᑦ ᖃᖓᑕᔾᔪᑎᒃᓴᑦ  
 
ᐃᖃᓗᖕᓂ ᑐᙵᕕᖃᓪᓗᑕ ᖃᐅᔨᓵᖃᓐᓂᐊᖅᑐᒍᑦ, ᖃᖓᖃᑦᑕᓪᓗᑕ ᖁᓕᒥᒎᒃᑯᑦ. ᐊᑐᓂ ᖃᐅᔨᓴᕝᕕᒃᓴᑦ ᓄᓇᖏᑦ 
ᖁᓕᒥᒎᒃᑯᑦ ᐅᐸᖃᑦᑕᓪᓗᑎᒍᑦ ᐊᒻᒪᓗ ᖃᐅᔨᓵᕆᓂᐊᖅᑕᕗᑦ ᑲᒪᒋᓗᒋᑦ ᐊᑐᓂ ᓇᓗᓇᐃᖅᓯᒪᔪᓂᒃ ᒪᓕᒡᓗᒍ ᐱᑕᖃᓐᓂᖓ 
ᖃᐅᔨᓵᕆᔪᒪᔭᑦᑎᓐᓄᑦ. ᐊᑐᓂ ᓄᓇᒦᓕᕈᑦᑕ ᖃᐅᔨᓵᖑᓂᐊᖅᑐᒥᒃ, ᑕᒪᐃᓐᓂᒃ ᐱᓕᕆᓂᕗᑦ ᐱᓱᑲᑕᒡᓗᑕ ᑲᒪᒋᓕᓪᓗᒋᑦ. 
ᑖᒃᑯᐊ ᖃᐅᔨᓴᕈᑎᕗᑦ ᑎᒍᒥᐊᑐᐃᓐᓇᒐᒃᓴᐅᓪᓗᑎᒃ.  

ᐊᑐᕈᒪᔭᕗᑦ ᖃᐅᔨᓴᐃᓂᒃᑯᑦ ᐱᓕᕆᐋᒃᓴᑦ: 
 
ᖃᐅᔨᓴᐃᔪᑦ ᑖᒃᑯᓂᖓ ᐃᒻᒪᖄ ᐊᑯᓐᓂᐊᓃᑉᐸᒡᓗᑎᒃ 2-4 ᖃᐅᔨᓴᖅᑎᖏᓂᒃ. 
 
(1) ᖃᐅᔨᓵᖃᓐᓂᖅ ᐃᔾᔪᖓᓂᒃ ᖃᓄᑎᒋ ᐳᓪᓚᐅᔭᕕᓂᖃᓐᓂᐊᓄᑦ  
 
ᖃᐅᔨᔪᒪᓗᐊᖅᑐᒍᑦ ᒪᓴᐆᖏᓐᓇᓲᑦ ᐃᔾᔪᑦ, ᐅᕝᕙᓘᓐᓃᑦ ᒪᓴᐅᓲᑦ ᐃᔾᔪᐃᑦ ᐃᔾᔪᓯᓯᒪᔪᑦ, ᐅᓄᓛᒥᒃ ᐱᕈᖅᑐᖃᖅᖢᑎᒃ 
ᑕᒪᒃᑯᓂᖓ ᖃᓪᓗᓈᑎᑐᑦ ᐲᑦᒫᔅ (ᒪᓴᐅᖏᓐᓇᓲᑦ) ᐱᓪᓗᒍ ᑕᐃᒪᐃᑦᑐᑦ ᐊᖏᓛᒥᒃ ᑲᑎᖅᓱᖓᔭᖃᓲᖑᒻᒪᑕ ᐳᓪᓚᐅᔭᕕᓂᒻᒥᒃ 
ᑲᐅᐸᓐ ᐱᕈᖅᑐᕕᓂᖏᒍᑦ. ᐊᑐᓂ ᓄᓇᐅᔪᓂᒃ, ᓂᐅᖅᑐᐋᖃᓪᓗᑕ ᐅᑭᑦᑎᕙᒡᓗᑕ ᐃᔾᔪᕆᔭᖓᓂᒃ (ᐃᒻᒪᖄ ᑐᖔᒍᑦ ᖁᓖᑦ 
ᖃᐅᔨᓴᒐᒃᓴᑦ ᓄᓇᐅᔪᓂᒃ). ᑖᒃᑯᐊ ᓂᐅᖅᑯᐊᖑᔪᑦ ᐃᒻᒪᖄ 5 ᓴᓐᑕᒦᑕᒥᒃ ᐊᕙᓗᖃᓪᓗᑎᒃ ᑎᑭᐅᒪᓪᓗᑎᒃ ᐃᓱᒋᔭᖓᓄᑦ 
ᐃᔾᔫᑉ (ᐃᒻᒪᖄ 20-75 ᓴᓐᑕᒦᑕᒥᒃ ᐊᒻᒧᑦ).   
 
(2) ᓯᓚᓕᕆᔾᔪᑎᑦ ᖃᐅᔨᓵᑦ 
 
ᐊᑐᓂ ᓄᓇᐅᔪᓂᒃ, ᐊᑐᑲᐃᓐᓇᓪᓗᑕ ᒥᑭᑦᑐᒥᒃ ᓯᓚᓐᓂᐊᕈᑎᒥᒃ ᖃᐅᔨᓵᕆᓗᒍ ᓯᓚᐃᓐᓇᖅ ᓄᓇᐅᓪᓗ ᐅᖅᑰᓂᖏᑦ 
ᐊᒻᒪᓗ ᓄᓇᐅᑉ ᒪᓴᐅᓂᕆᔭᖓ. ᑖᒃᑯᐊ ᖃᔅᓯᒐᓚᖕᓄᑦ ᐅᓪᓗᓄᑦ ᓯᓚᓐᓂᐊᓪᓗᑎᒃ ᖃᐅᔨᓵᕆᓗᓂᔾᔪᒃ, ᐅᑎᕝᕕᒋᓗᑎᒍᑦ 
ᑭᖑᓂᐊᒍᑦ ᐊᐃᓗᒋᑦ ᓯᓚᓐᓂᐊᕈᑎᕋᓛᖑᔪᑦ. ᐃᑲᔪᐃᓂᐊᒻᒥᔪᑦ ᐅᕙᑦᑎᓐᓂᒃ ᑐᑭᓯᕚᓪᓕᓪᓗᑕ ᖃᓄᑎᒋ ᒪᓴᐅᓂᖓ 
ᐆᓇᔪᖕᓂᖓᓘᓐᓃᑦ ᑕᐃᒫᒃ ᓴᖅᑮᓲᖑᒻᒪᖔᑦ ᒪᓴᐅᓂᖓᑕᓘᓐᓃᑦ.  
 
(3) ᓄᓇᙳᐊᓕᐊᕆᔭᐅᓂᖏᑦ ᓄᓇᐅᑉ ᖄᖏᑦ ᐱᕈᖅᑐᖏᓪᓗ  
 
ᕿᒥᕐᕈᓗᒍ ᓄᓇᐅᑉ ᐊᕙᑖ ᐃᓱᖃᕝᕕᒋᔮᓗ ᐱᕈᖅᑐᖃᓐᓂᖓ ᑕᒪᒃᑯᐊᓗ ᐊᕙᑖᒍᑦ ᐃᓗᓕᕆᔭᖏᑦ ᓴᖅᑮᑎᑦᑎᔪᑦ, ᓲᓪᓗ 
ᓄᓇᐅᑉ ᐋᖅᑭᐅᒪᓂᖓ ᐃᒪᖃᕈᓐᓇᓐᓂᖓᓗ, ᐊᑐᓪᓗᑎᒍᑦ ᖁᒻᒧᒃᑎᑕᐅᓯᒪᔪᒃᑯᑦ ᐊᓯᐅᔾᔭᐃᒃᑯᑏᑦ (GPS) ᓂᐱᓕᐅᕈᑎᖏᑦ 
ᐊᑐᓪᓗᒋᑦ ᖃᐅᔨᓵᕆᓗᒋᑦ ᐊᑐᓃᖓᔪᑦ ᓄᓇᐅᑉ ᐳᖅᑐᓂᖓ ᖃᓄᐃᑦᑑᓂᖓ ᐱᕈᖅᑐᖃᕝᕕᐅᔪᓪᓗ. ᐊᑐᓂ ᓄᓇᐅᔪᓂᒃ, 
ᖃᐅᔨᓴᕈᑎᒃᓴᓂᒃ (1-x-1-ᒦᑕ) ᑭᑉᐹᕆᖓᔪᓂᒃ ᓇᓗᓇᐃᖅᑕᓪᓗᑎᒍᑦ ᖃᓄᐃᑦᑑᓂᖏᑕ ᐱᕈᖅᑐᖏᑦ ᖃᓄᑎᒋᓗ ᐊᒃᑎᒋᔪᒥᒃ 
ᓇᔪᖅᑕᖃᒻᒪᖔᑕ. ᐊᓱᐃᓛᒃ ᐊᔾᔨᒌᖏᑦᑑᔪᓂᒃ ᐱᕈᖅᑐᓂᒃ ᖃᐅᔨᓴᒐᒃᓴᓂᒃ ᐃᓚᙶᔭᖃᓕᕐᓗᑕ ᒥᐊᓕᒐᑦ ᓄᓇᖓᓄᑦ 
ᓇᒃᓯᐅᑎᔭᐅᓗᑎᒃ ᓇᓕᐊᓐᓄᑦ ᐱᕈᖅᑑᓂᖏᓄᑦ. 
 
(4) ᐊᔾᔨᓕᐅᕆᔭᑦ ᑕᑯᒃᓴᐅᔪᒃᑯᓪᓗ ᐊᒡᒍᖅᑕᐅᓂᖏᑦ ᐱᕈᖅᑐᖏᑦ  
ᐊᑐᓂ ᓄᓇᐅᔪᓂᒃ, ᖁᓛᒍᑦ ᐊᔾᔨᓕᐅᕆᔾᔪᑎᓂᒃ ᐊᑐᓪᓗᑕ ᓄᓇᙳᐊᓕᐅᕆᓗᒋᑦ ᒪᓴᐅᓲᑦ ᐱᕈᖅᑐᖃᕝᕕᖏᑦ ᖃᓄᓪᓗ 
ᓴᖅᑭᔮᕋᔭᓪᓗᐊᖅᑕᖏᑦ ᐊᕙᑎᒧᑦ ᐊᐅᓚᔾᔪᑎᖃᕝᕕᖏᑦ, ᓲᕐᓗ ᓄᓇᐅᑉ ᖃᓄᐃᑦᑑᓂᖓ. ᐊᑐᕋᔭᖅᑐᒍᑦ ᖃᖓᑕᓲᕋᓛᒥᒃ 
ᖁᓛᒍᑦ ᐊᔾᔨᓕᐅᕆᓲᒥᒃ ᖁᓚᐅᓪᓗᒍ ᐊᒃᑎᒋᓂᓕᒃ ᓄᓇ ~20-ᕼᐊᒃᑎᐋ ᑭᑉᐹᕆᖓᔪᖅ ᓄᓇᖓ ᖁᑦᑎᓐᓂᖃᓪᓗᒍ ~250 
ᒦᑕᒥᒃ. ᑖᓐᓇ ᐊᔾᔨᓕᐅᕆᓲᖅ ᐊᔾᔨᙳᐊᑦᑎᐊᕙᐅᓪᓗᑎᒃ ᐱᕈᖅᑐᖏᓐᓂᒃ ᐃᓕᓴᕐᓇᑦᑎᐊᖅᖢᑎᒃ. ᐊᔾᔨᓕᐅᕆᔭᕗᑦ ᓴᓂᕌᒍᑦ 
ᖁᒻᒧᒃᑎᑕᐅᓯᒪᔫᑉ ᐊᔾᔨᓕᐅᕆᔭᖏᓐᓂᒃ ᐅᖓᓯᒃᑑᐊᓗᖕᒥᑦ ᐊᔾᔨᓕᐅᕆᔭᐅᓲᑦ ᑐᑭᓯᓇᓱᒡᓗᑎᒍᑦ ᐅᖓᒻᒧᑦ ᐅᖓᓯᖕᓂᖏᑕ 
ᐱᕈᖅᑐᖃᓐᓂᕆᔭᖏᑦ ᒪᓴᐅᖏᓐᓇᓲᓂᒃ ᖃᓄᐃᑦᑐᓂᒡᓗ ᐊᕙᑖᒍᑦ ᐃᓕᖅᑯᓯᖃᒻᒪᖔᑕ ᑕᐃᒪᓐᓇᐃᑦᑑᑎᑦᑎᔪᓂᒃ.  
 
ᐅᓪᓗᖁᑎᒃᓴᖏᑦ ᐊᑐᕈᒪᔭᑦᑕ ᐱᓕᕆᓂᐅᑉ:  
 
ᖃᐅᔨᓴᐃᓂᖅ ᑲᔪᓯᒐᔭᖅᖢᓂ ᑭᒡᓕᖃᖅᑐᓄᑦ ᐅᓪᓗᓄᑦ (2-3 ᐱᓇᓱᐊᕈᓯᑦ) ᐊᐅᔮᒍᑦ ᑕᒪᑐᒪ ᐊᕐᕌᒎᑉ 2019.  
 
ᐊᕐᕌᒍᒐᓴᓄᑦ ᐊᒃᑐᐃᓂᖃᕈᑖ: 
 
ᑕᐃᒪᓕ ᖃᐅᔨᓴᐃᓂᕗᑦ ᐃᓚᖃᒻᒪᑦ ᑭᒡᓕᖃᖅᑐᓂᒃ ᐊᒡᒍᖅᑕᐅᔪᓂᒃ ᐃᔾᔪᖓᓂᒃ, ᓄᓇᙳᐊᓕᕆᓂᖅ, ᐱᕈᖅᑐᓂᒃ 
ᖃᐅᔨᓵᒐᒃᓴᓕᐅᕆᓂᖅ, ᓯᓚᓕᕆᓂᖃᓐᓂᖓᑕᓗ ᖃᔅᓰᓐᓇᓄᑦ ᐅᓪᓗᓄᑦ ᐊᑐᓂ ᓄᓇᐅᔪᓄᑦ ᓂᕈᐊᖅᑕᐅᓯᒪᔪᓄᑦ, 
ᒥᑭᑦᑑᔪᒥᒃ ᐊᕙᑎᐊᓄᑦ ᐊᒃᑐᐃᓂᖃᕋᔭᖅᑑᒐᓗᐊᖅ. ᓇᐸᐄᓐᓇᕐᓂᐊᖅᑐᒥᒃ ᓴᖅᑮᔪᖃᔾᔮᖏᑦᑐᖅ. 
 
ᐅᓂᒃᑳᓕᐊᕆᔭᕗᑦ ᖃᓄᐃᑦᑐᓂᒃ ᖃᐅᔨᔭᖃᓚᐅᒻᒪᖔᑦᑕ ᐱᔭᕇᖅᑕᐅᒍᓂ ᐃᓄᒃᑎᑑᓕᖅᑕᐅᒐᔭᕆᕗᖅ ᓄᓇᓕᐅᔪᓄᑦ 
ᓇᒃᓯᐅᑎᔭᐅᓗᓂ ᓄᓇᕘᒥ ᑐᑭᓯᑎᓐᓇᓱᒡᓗᑎᒍᑦ ᖃᓄᐃᑦᑐᒥᒃ ᓄᓇᖏᑦ ᐊᓯᔾᔨᖅᐸᓪᓕᐊᒐᔭᓪᓗᐊᕐᓂᖏᓄᑦ ᑕᒪᓐᓇ ᓯᓚᒋᔮ 
ᐅᖅᑰᓯᕙᓪᓕᐊᖏᓐᓇᕈᓂ ᐊᐅᒃᐸᓪᓕᐊᓕᕈᓂ. 


